
MINUTI

Il-Minuti tal-Laqgħa Nru 65, li saret fit-28 ta’ Jannar 2025, ġew ikkonfermati. 

KORRISPONDENZA

IĊ-CHAIRPERSON (Onor. Darren Carabott): Bħala korrispondenza għandna email mill-Ministeru għall-Finanzi, datata 4 ta’ Frar, bl-ispjega li konna tlabna dwar kif taħdem il-Financial Data Reporting System (FDRS). 

Irrid ngħid ukoll li bgħattna nitolbu l-audited financial statements tal-Malta Film Commission (MFC) lis-Segretarju Permanenti fil-Ministeru għall-Affarijiet Barranin u t-Turiżmu, però s’issa għadna ma rċevejnihomx. Qed nagħmlu tfakkira pubblika, imma naf li diġà ġiet mibgħuta reminder.

ONOR. ALEX MUSCAT: Ta’ liema snin? 

IĊ-CHAIRPERSON: Tas-snin li dwarhom sar l-audit mill-Uffiċċju Nazzjonali tal-Verifika (NAO). 

ONOR. ALEX MUSCAT: L-informazzjoni li għandna quddiemna x’inhi? 

IĊ-CHAIRPERSON: Dik hija informazzjoni li rċevejna min-naħa tal-NAO u li konna tlabna għaliha aħna. Qed naqblu li din l-informazzjoni hija kollha disponibbli għall-pubbliku għajr għal dawk fejn hemm miktub confidential. 

L-Onor. Muscat.

ONOR. ALEX MUSCAT:   Mr Chairman,  aħna konna qbilna li għas-seduti li jmiss għandhom jiġu s-Segretarju Permanenti attwali fil-Ministeru għal Għawdex u l-Ippjanar u s-Segretarju Permanenti fil-Ministeru għall-Affarijiet Barranin u t-Turiżmu. Naqblu? 

IĊ-CHAIRPERSON: Hekk hu. 

ONOR. ALEX MUSCAT: Fl-istediniet li bgħattnilhom tlabnihom iġibu magħhom din l-informazzjoni:
1. Lista ta’ konsulenti jew eks-konsulenti għas-snin 2020 sa 2024;
2. Lista ta’ Chief Policy Advisors jew eks-Chief Policy Advisors għas-snin 2020 sa 2024;
3. Lista ta’ Kapijiet u eks-Kapijiet tas-Segretarjat għas-snin 2020 sa 2024;
4. Lista tad-Dipartimenti, Diviżjonijiet, Aġenziji, u Korpi maħtura uffiċjalment li jaqgħu taħt il-Ministeru għat-Turiżmu;
5. Lista tal-awtoritajiet statutorji li għandhom obbligu jippreżentaw il-kontijiet tagħhom fil-Parlament; u
6. Il-kontijiet tal-awtoritajiet statutorji li ġew ippreżentati fis-snin 2020 sa 2024.

Li qed nistaqsu min-naħa tal-Gvern huwa x’rilevanza għandhom l-ewwel tliet listi mitluba  mas-suġġett li qegħdin niddiskutu. Is-suġġett huwa r-rapport dwar l-MFC kif ukoll l-awtoritajiet statutorji li jaqgħu taħt il-Ministeru responsabbli mit-turiżmu u l-Ministeru responsabbli għal Għawdex. Tistgħu tgħidulna r-rilevanza ta’ dawn it-tliet listi vis-à-vis s-suġġett li għandna quddiemna? 

IĊ-CHAIRPERSON:  Għax it-titlu jaqra “Eżami tar-Rapport tal-Awditur Ġenerali Evaluating the role of the Malta Film Commission in Promoting the Maltese Film Industry, kif ukoll tal-kontijiet tal-awtoritajiet statutorji, inkluż organizzazzjonijiet parastatali, li jaqgħu taħt il-Ministeru għat-Turiżmu u l-Ministeru għal Għawdex għas-snin 2020, 2021, 2022, 2023 u 2024”. U ntalbet il-lista ta’ konsulenti li l-Ministri kellhom, bejn l-2020 u l-2024, fil-Ministeru responsabbli mit-Turiżmu u l-Ministeru responsabbli għal Għawdex. 

ONOR. ALEX MUSCAT: Dawn il-listi kif jorbtu mal-kontijiet ta’ dawn l-awtoritajiet statutorji? 

IĊ-CHAIRPERSON: Jiġifieri d-domanda hija jekk il-konsulenti tal-Ministru għat-Turiżmu u l-Ministru  għal Għawdex humiex rilevanti għall-investigazzjoni ta’ awtoritajiet li jaqgħu taħt l-istess Ministeri? 

ONOR. ALEX MUSCAT: Hekk hu. 

IĊ-CHAIRPERSON: Naħseb li r-risposta hija ovvja; fil-fatt il-mistoqsija li poġġejt jiena hija retorika. 

ONRO. GLENN BEDINGFIELD: Għaliex? 

ONOR. ALEX MUSCAT: X’inhi r-rabta tal-konsulenti, chief policy advisors u kapijiet tas-segretarjat mal-kontijiet tal-awtoritajiet statutorji li jaqgħu taħt iż-żewġ Ministeri? 

IĊ-CHAIRPERSON: Għax qed nassumi li meta għandek konsulent, chief advisor jew kap eżekuttiv... 

ONOR. ALEX MUSCAT: Mhux kap eżekuttiv. Hawnhekk qed ngħidu kapijiet tas-segretarjat. 

IĊ-CHAIRPERSON: Intom qed tqajmu r-rilevanza tagħhom ma’ dak li qed jiġi nvestigat meta aħna qegħdin ngħidu li kull awtorità statutorja li taqa’ taħt il-Ministeru għal Għawdex u l-Ministeru għat-Turiżmu qegħdin jittellgħu.  Jekk aħna qegħdin ngħidu li l-PAC qed jinvestiga l-awtoritajiet statutorji li jaqgħu taħt il-Ministeru għat-Turiżmu u taħt il-Ministeru għal Għawdex,  kif m’intomx tifhmu r-rilevanza għal dawn?

ONOR. GLENN BEDINGFIELD: L-ewwel nett, għadek ma spjegajtilniex ir-rilevanza. 

IĊ-CHAIRPERSON: Għax tant hija ovvja... 

ONOR. GLENN BEDINGFIELD: L-ewwel nett, m’hawn xejn ovvju. Aħna qegħdin nitkellmu fuq il-kontijiet. Il-konsulent m’għandu x’jaqsam xejn mal-kontijiet, m’għandux l-awtorità li jonfoq il-flus, u m’għandux l-awtorità li japprova n-nefqa.  Allura kif qed titlobna biex jinġieb xi ħadd hawnhekk li m’għandux awtorità jwieġeb fuq il-kontijiet u allura mhux se jkun jista’ jirrispondi? Issa jekk qed tagħmlu fishing expedition biex taraw x’se toħroġ, affari tagħkom u araw intom, imma li ġġib konsulent hawnhekk u tgħidlu: Intom infaqtu “dan” l-item u xtrajtu “din” u għamiltu “hekk”, il-konsulent se jgħidlek: Jien fiex nidħol? Jien x’għandi x’naqsam man-nefqa? Jien xogħli hu li nagħti parir lill-Ministru jew lill-entità. Għalhekk m’hemm l-ebda rilevanza bejn dak li qed titolbu u dak li dan il-Kumitat qed jissindaka, għax aħna qegħdin nagħmlu investigazzjoni fuq il-kontijiet. Mela aħna hawnhekk irridu ntellgħu nies biex jixhdu li huma rilevanti u għandhom l-awtorità li japprovaw in-nefqa għax aħna qegħdin ninvestigaw in-nefqa u mhux qegħdin ninvestigaw x’wassal biex ittieħdet dik in-nefqa. Allura, ġaladarba qegħdin ninvestigaw in-nefqa, din in-naħa tal-Kumitat tippretendi li għandna ntellgħu biss nies li huma rilevanti li jistgħu jagħtu informazzjoni fuq in-nefqa ta’ dak li tlabtu intom. Ma jkollna l-ebda problema li jiġu xhieda rilevanti, imma se jkollna problema fejn tidħol xhieda rrilevanti, sakemm m’intomx qed tagħmlu fishing expedition. 

IĊ-CHAIRPERSON: S’issa li qegħdin nitolbu hija lista ta’ konsulenti li kellhom dawn iż-żewġ Ministeri. Jiġifieri qed nifhem li għandkom oġġezzjoni għal dan? 

ONOR. ANDY ELLUL: Għax m’għandhiex rilevanza. Kieku tlabtu li jitla’ s-CEO jew is-CFO tal-awtorità statutorja, ma konna nsibu l-ebda oġġezzjoni għax huma direttament involuti... 

IĊ-CHAIRPERSON: Imma konsulent li jagħti pariri lill-Ministru dwar dak is-settur idejjaqkom? 

ONOR. GLENN BEDINGFIELD:  Mhijiex kwestjoni li jdejjaqna.

IĊ-CHAIRPERSON:  Toġġezzjonaw għaliha.  Skużani, użajt il-verb ħażin. 

ONOR. ANDY ELLUL: Le, ħalli ma titfagħlniex kliem f’ħalqna. Aħna ma noġġezzjonaw għall-ebda xhud li huwa rilevanti, però dan huwa l-PAC, mhuwiex fora ta’ ballun politiku, u m’aħniex se nippermettu li ssir ebda fishing expedition. Aħna m’aħna qed noġġezzjonaw għal ebda xhud li huwa rilevanti, u nassoċja ruħi pjenament ma' dak li qal l-Onor. Glenn Bedingfield. 

IĊ-CHAIRPERSON: Jiġifieri konsulenti lill-Ministeru għat-Turiżmu u lill-Ministeru għal Għawdex, li jitħallsu minn fondi pubbliċi u xogħolhom huwa li jagħtu parir liż-żewġ Ministeri rispettivi li taħthom jaqgħu dawn l-awtoritajiet statutorji, għalikom mhumiex rilevanti? 

ONOR. ALEX MUSCAT: Aħna qed ngħidu b’mod ċar ħafna li l-PAC jagħmel l-iskrutinju ta’ kontijiet pubbliċi. Ma naħsibx li dan huwa l-forum – u nispera li taqblu – fejn nagħmlu skrutinju politiku ta’ policy advisors li jista’ jkollu Ministru u jistgħu jkollhom dawn l-entitajiet. Aħna qed ngħidu li mil-lista ta’ affarijiet li tlabtu hemm affarijiet li jagħmlu sens, imma li titlob lista ta’, pereżempju, chief policy advisors dak huwa skrutinju tal-policy per se, li mhuwiex il-lok tiegħu hawnhekk. Hawnhekk l-iskrutinju li nagħmlu huwa tal-finanzi. 

IĊ-CHAIRPERSON: Mela jien qed nifhem li intom tridu tirreġistraw l-oġġezzjoni tagħkom ħalli ma noqogħdux induru dawra tond u nibqgħu niddibattu ‘l hemm u ‘l hawn. 

ONOR. ALEX MUSCAT: Iva, u spjegajna għaliex. 

IĊ-CHAIRPERSON: Fil-każ oġġezzjonaw; qed nagħtikom l-opportunità. 

ONOR. ALEX MUSCAT: Hekk qed nagħmlu. 

ONOR. ANDY ELUL: Aħna nixtiequk tispjega, għax għadna ma fhimniex, x’qed tipprova toħroġ bħala rilevanza mill-konsulenti tal-Ministeru meta dak li qed niskrutinizzaw bħala PAC huma l-kontijiet tal-awtoritajiet statutorji. 

IĊ-CHAIRPERSON: Grazzi, Onor. Ellul, tad-domanda u l-opportunità. Forsi l-iżball tagħna hu li ħsibna li hija ovvja, imma kif qal l-Onor. Bedingfield, dak li qegħdin nissuġġerixxu aħna mhux għal kulħadd huwa ovvju, u allura se nispjega ftit ruħi. Meta l-Oppożizzjoni qalet li apparti numru ta’ xhieda oħra temmen li konsulenti...  Jien qed nifhem li l-oppożizzjoni prinċipali hija fuq konsulenti.  Naqblu jew le? 

ONOR. ALEX MUSCAT: Le. Pereżempju, kap ta’ Segretarjat ta’ Ministeru, li huwa a political appointment, x’rilevanza għandu għal kif tiffunzjona awtorità statutorja, mal-kontijiet? 

IĊ-CHAIRPERSON: Għax l-Oppożizzjoni qed tħoss u tqis li ladarba għandek persuna li qed tokkupa kariga, pożizzjoni uffiċjali, li ġiet maħtura mill-Ministru...  Ħa nerġa ndur fuq il-konsulenti.  Dawn suppost jagħtu pariri lill-Ministeru, jitħallsu minn fondi pubbliċi biex jagħtu dawn it-tip ta’ pariri dwar id-direzzjoni, pereżempju, tal-industrija tal-films.  Allura dak għalikom mhuwiex rilevanti? 

ONOR. ANDY ELLUL: Inti qed titkellem dwar l-Oppożizzjoni. Dan huwa Kumitat u ma jimxix fuq x’taħseb l-Oppożizzjoni. Jiddeċiedi l-Kumitat. 

IĊ-CHAIRPERSON: Imma l-Oppożizzjoni ressqet il-proposta, u l-Kumitat, meta kellna l-laqgħa… 

ONOR. ANDY ELLUL: Granted, imma l-Awditur Ġenerali beda jinvestiga qabel ma saret it-talba mill-Oppożizzjoni.  But anyway dan huwa l-Kumitat. 

IĊ-CHAIRPERSON: Imma xorta nibqgħu bil-funzjoni parlamentari tagħna. 

ONOR. ANDY ELLUL: Imma d-deċiżjoni trid tittieħed bħala Kumitat. 

IĊ-CHAIRPERSON: Preċiż. 

ONOR. ALEX MUSCAT: Kollega, għall-osservazzjoni tiegħek, dawn in-nies ma jiddettawx nefqa pubblika. A policy advisor ma jiddettax nefqa pubblika. Kap ta’ Segretarjat ma jiddettax nefqa pubblika. Se mai, CEO jew CFO ta’ dik l-entità partikolari, jew ta’ dik l-awtorità statutorja partikolari, kif tlabtu intom, imma mhux... 

IĊ-CHAIRPERSON: Jiġifieri konsulenti li jitħallsu mill-fondi pubbliċi biex jagħtu pariri dwar dawn it-tip ta’ industriji ma jinteressawkomx? 

ONOR. AMANDA SPITERI GRECH: Sur President, qegħdin naqbżu punt għax aħna qegħdin nitkellmu dwar konsulent li qed jipproponi, imma ma jfissirx li d-deċiżjoni  jkun għamilha l-konsulent.  U huwa hawnhekk  li rridu nagħmlu distinzjoni, u tajjeb li wieħed jiddistingwi l-fażi ta’ konsulenza lill-Ministeru, għal meta ġiet id-deċiżjoni tan-nefqa.  U dik hija d-distinzjoni netta li rridu nagħmlu hawnhekk. Issa aħna, bħala Membri tal-Gvern, qegħdin ngħidu li m’aħniex noġġezzjonaw li jkun hawn xhieda li għalina huma rilevanti għax ipproponew u aċċettaw li ssir dik in-nefqa, għax konsulent ma jaċċettax dik in-nefqa, imma jipproponi, jagħti parir. 

IĊ-CHAIRPERSON: Imma nassumi li dawk il-pariri jittieħdu deċiżjonijiet dwarhom.  Mhux hekk? 

ONOR. GLENN BEDINGFIELD: Il-parir jista’ jittieħed u jista’ ma jitteħidx, però l-parir tal-persuni, bħal policy advisors u kapijiet ta’ segretarjat, huwa parir politiku u l-mansjoni ta’ dan il-Kumitat mhijiex li jidħol fuq affarijiet politiċi. Dan il-Kumitat għandu...  U inti qed tirrappreżentana u għandek tagħti l-eżempju għax inti qiegħed fl-Eżekuttiv tal-Commonwealth Association for Public Accounts Committee (CAPAC) u m’għandekx tkun inti...
IĊ-CHAIRPERSON: Importanti tagħmel distinzjoni bejn l-Eżekuttiv tal-CAPAC u mhux l-eżekuttiv tal-Gvern, kif hawn Membri li qegħdin madwar din il-mejda li huma fl-Eżekuttiv tal-Gvern. 

ONOR. GLENN BEDINGFIELD: Imma inti suppost timxi mal-Ordnijiet... 

IĊ-CHAIRPERSON:  Ara dwar dik ma tirrispondinix.

ONOR. ANDY ELLUL: Naf li qed indejqek.  Għax għalija qed tgħid. 

IĊ-CHAIRPERSON: Le, mhux għalik biss, faċċata tiegħek għandek ieħor; minn erba Membri, tnejn qegħdin fl-Eżekuttiv. 

ONOR. GLENN BEDINGFIELD: Ma jimpurtax. 

IĊ-CHAIRPERSON: La semmejna l-CAPAC, se nagħmilha ċara... 

ONOR. GLENN BEDINGFIELD: Meta kien hemm il-Ministru Austin Gatt kien ħażin? Dak li kien tajjeb qabel m’għandux isir ħażin illum. Il-fatt li qabel kien hemm Membri tal-Eżekuttiv li jservu fuq il-Kumitat...  Ma naħsibx li dak li kien tajjeb qabel … 

IĊ-CHAIRPERSON:  Tafu li l-Prim Ministru stess qal li ma jridx Membri tal-Eżekuttiv fil-PAC? 

ONOR. GLENN BEDINGFIELD: Dak li kien tajjeb qabel m’għandux isir ħażin illum sempliċement għax aħna konna fl-oppożizzjoni  u llum qegħdin fil-gvern. Però ‘il hinn minn hemm, inti qiegħed membru fl-Eżekuttiv tal-CAPAC, li suppost  jissindika ċerti proċeduri li jsiru quddiem il-PACs tal-Commonwealth. U l-PACs tal-Commonwealth, inkluż dawk tal-Ingilterra, tal-Kanada u ta’ New Zealand, kollha jitkellmu kontra l-fishing expeditions, u jekk m’intomx qed tagħmlu fishing expedition, allura m’għandkom l-ebda problema li taqblu magħna li ntellgħu xhieda rilevanti għal dak li għandu x’jaqsam man-nefqa pubblika. Il-fatt li jkollok konsulent li jitħallas mill-fondi pubbliċi, għax huwa konsulent li jrid jagħmel xogħlu politikament, ma jfissirx li għandu jinġieb hawnhekk sempliċement għax jitħallas minn fondi pubbliċi. Kieku naqbdu ntellgħu lil kulħadd!  Jien naħseb li f’ġieħ is-serjetà, hawnhekk għandna ntellgħu nies biss li huma rilevanti għal dak li għandu x’jaqsam man-nefqa pubblika ta’ dak li qegħdin tgħidu intom. Issa jekk intom triduna nivverbalizzaw, mhux problema. 

IĊ-CHAIRPERSON: Iva, jekk jogħġbok. 

ONOR. GLENN BEDINGFIELD: Nivverbalizzaw, u anke nieħdu vot jekk tridu. 

IĊ-CHAIRPERSON: Ħalli ma ntawlux. Ivverbalizzaw l-oġġezzjoni tagħkom, imbagħad immorru għall-vot fuqha. L-Oppożizzjoni se tibqa’ tinsisti fuq it-talba tagħha, immorru għall-vot imbagħad mmexxu. Qed ngħid hekk mhux biex inwaqqaf id-diskussjoni imma għal fini ta’ speditezza għax għandna n-nies hawnhekk qegħdin jistennew. 

ONOR. ALEX MUSCAT: Min-naħa tal-Gvern qed nirrelevaw li s-suġġett in eżami llum huwa r-Rapport tal-Awditur Ġenerali Evaluating the role of the Malta Film Commission in Promoting the Maltese Film Industry, kif ukoll tal-kontijiet tal-awtoritajiet statutorji, inkluż organizzazzjonijiet parastatali, li jaqgħu taħt il-Ministeru għat-Turiżmu u l-Ministeru għal Għawdex għas-snin 2020, 2021, 2022, 2023 u 2024, filwaqt li t-talba ta’ informazzjoni li ġiet mitluba liż-żewġ Segretarji Permanenti rispettivi tinkludi listi ta’ konsulenti, listi ta’ policy advisors, u listi ta’ kapijiet jew eks kapijiet tas-Segretarjati rispettivi u li allura m’għandhom x’jaqsmu xejn mas-suġġett in eżami. 

IĊ-CHAIRPERSON: In-naħa tal-Oppożizzjoni, b’replika nivverbaliżżaw u ngħidu li aħna, il-Membri tal-Oppożizzjoni qegħdin ninsistu sabiex il-konsulenti u persuni oħra li jitħallsu minn fondi pubbliċi u li jagħtu u jassistu f’pariri liż-żewġ Ministeri rispettivi għandhom jissejħu sabiex jagħtu spjega għal dak li ntnefaq mill-fondi pubbliċi. L-Oppożizzjoni qiegħda tifhem li l-Membri tal-Gvern iridu jżommu mistura l-lista ta’ persuni li jagħtu dawn il-pariri u li jitħallsu mill-fondi pubbliċi. 

ONR. ALEX MUSCAT: Mela ħa nemenda l-parti tagħna. 

IĊ-CHAIRPERSON: L-Onor. Muscat se jemenda l-ewwel verbal. 

ONOR.ALEX MUSCAT: Wara “in eżami” tiġi sentenza ġdida li tgħid li “Il-PAC jagħmel skrutinju ta’ nefqa pubblika u m’għandux jintuża għal xi forma ta’ fishing expedition jew biex jiġu ppersegwitati nies li jkunu qed jagħmlu xogħolhom fis-Settur Pubbliku. L-istess informazzjoni li talbet l-Oppożizzjoni tista’ faċilment tintalab permezz ta’ mistoqsijiet parlamentari”. (Interruzzjonijiet)

IĊ-CHAIRPERSON: Veru m’għandix esperjenza ta’ rehearsed PQs, għax jien spontanji nagħmilhom id-domandi mhux rehearsed. Ħa ngħaddu għall-vot. Il-vot se jkun abbażi tal-lista kif proposta, jiġifieri dawk favur qegħdin jivvutaw favur il-proponiment tal-lista. Se npoġġi l-mistoqsija.  Dawk favur li tintalab il-lista kif mitluba fl-email datata 22 ta’ Jannar 2025? (Onor. Membri: Aye) Dawk kontra? (Onor. Membri: No)  Negatived. 

ONOR. MEMBRU: Division. 

IĊ-CHAIRPERSON: Din id-division se tittieħed issa stess.

FAVUR: 3
Onor.
Bencini Graham 
Buttigieg Claudette
Carabott Darren

KONTRA: 4
Onor.
Bedingfield Glenn
Ellul Andy
Muscat Alex
Spiteri Grech Amanda

Il-proposta li jintalbu l-listi kollha kif mitluba fl-email datata 22 ta’ Jannar 2025 m’għaddietx.

IĊ-CHAIRPERSON:  Nitlob allura li tiġi kkomunikata d-deċiżjoni tal-Kumitat liż-żewġ Segretarji Permanenti.  Ovvjament, il-listi l-oħra mitluba fl-istess email se jibqgħu fis-seħħ.  

ONOR. ALEX MUSCAT: Kif ippreċiżajt, il-lista ta’ dipartimenti, il-lista ta’ liema huma dawk l-awtoritajiet statutorji, jew il-kontijiet...

IĊ-CHAIRPERSON: Onor. Muscat, jien nissuġġerixxi li tintbagħat email spjegatorja skont il-vot tal-lum u jintalbu biex ma tintbagħatx dik l-informazzjoni li ġie deċiż li ma tintbagħatx. 
ONOR. ALEX MUSCAT: Jiena fhimt li dawn kellhom iġibu din l-informazzjoni magħhom, jiġifieri magħhom issa jridu jġibu it-tieni tliet items fuq il-lista. 

IĊ-CHAIRPERSON:  Nistgħu mela issa ngħaddu għall-main item fuq l-aġenda.


EŻAMI TAR-RAPPORT TAL-AWDITUR ĠENERALI “EVALUATING THE ROLE OF THE MALTA FILM COMMISSION IN PROMOTING THE MALTESE FILM INDUSTRY” U L-KONTIJIET TAL-AWTORITAJIET STATUTORJI INKLUŻ ORGANIZZAZZJONIJIET PARASTATALI LI JAQGĦU TAĦT IL-MINISTERU GĦAT-TURIŻMU U L-MINISTERU GĦAL GĦAWDEX GĦAS-SNIN 2020 SAL-2024

IĊ-CHAIRPERSON:  Nibdew billi nsejħu lill-uffiċjali tal-Uffiċċju Nazzjonali tal-Verifika fuq il-mejda.

Is-Sur Charles Deguara, is-Sur Noel Camilleri, is-Sur William Peplow, is-Sa Maria Azzopardi u s-Sa Maria Esmeralda Galea Camilleri, Awditur Ġenerali, Deputat Awditur Ġenerali, Assistant Awditur Ġenerali, Audit Manager u Senior Auditor, rispettivament, ħadu posthom madwar il-Mejda. 

IS-SUR CHARLES DEGUARA (Awditur Ġenerali): Nixtieq nibda billi nirringrazzja lill-Kumitat tal-kondoljanzi tagħkom. Apprezzajthom ħafna. 

IĊ-CHAIRPERSON: Għal darb’oħra nwasslu l-kondoljanzi lilek u lill-familja.  

IS-SUR CHARLES DEGUARA: Grazzi ħafna. 

IĊ-CHAIRPERSON: Jekk niftakar tajjeb konna waqafna fuq slide numru 18. 

ONOR. GRACHAM BENCINI: Mr Chairman, nista’ nagħmel mistoqsija fuq il-korrispondenza? 

IĊ-CHAIRPERSON: Qabel ma ngħaddu għat-tkomplija tal-preżentazzjoni, hawn xi domandi marbutin mal-korrispondenza li rċevejna mill-NAO.

L-Onor. Bencini. 

ONOR. GRAHAM BENCINI:  Sur Deguara, l-ewwel nett nirringrazzjakom tal-informazzjoni li bgħattulna, però xtaqt nitlob ftit kjarifika. Fid-dokument għamiltulna elenku tad-dokumenti li hawn inkluż fil-pakkett li tajtuna, u fost affarijiet oħra hawn miktub li “Document A” suppost għandu jinkludi l-audited accounts tal-2019, però dawn mhumiex parti minn dan id-dokument, u l-istess japplika għall-audits tas-snin ta’ wara.

IS-SA MARIA AZZOPARDI (Audit Manager, NAO): Aħna għamilna talba għall-audited accounts, mhux kopja tal-accounts, għax... 

ONOR. GRAHAM BENCINI: Intom għamiltu t-talba biex is-Sur Freddie Mifsud, tal-MFC jibgħatilkom l-audited accounts. Jidher li l-audited accounts kienu annessi mal-email li bagħtilkom, imma dawn mhumiex parti mid-dokumenti li ntbagħtulna. 

IĊ-CHAIRPERSON: Ħalli nispjega.  Aħna tlabna lill-NAO sabiex jgħaddilna t-talba għal dawk l-audited accounts, u fil-fatt għaddewhielna.  L-audited accounts tlabnihom lis-Segretarju Permanenti fil-Ministeru responsabbli mit-Turiżmu, li kif diġà għedt, għadna ma rċevejnihomx. Konna għedna li nippreferu nġibuhom direttament mis-sors milli noqogħdu ngħaddu mingħand l-Awditur Ġenerali. Ovvjament naħseb li jkun għaqli li nivverifikaw li l-istess dokumenti li jgħaddu lilna huma dokumenti li għaddew għandkom. (Interruzzjonijiet) Qed nassumi u nittama li jkunu l-istess. Allaħares le. 

IS-SUR WILLIAM PEPLOW:  Tal-2018 u tal-2019 huma available għax ġew ippreżentati fuq il-Mejda tal-Kamra.

IS-SA MARIA AZZOPARDI: Tas-snin l-oħra ngħatawlna mill-MFC.

ONOR. GRAHAM BENCINI: Nifhem sew li l-audited financial statements tal-2021 u tal-2022 kienu lesti wkoll?  Għax hawnhekk hawn riferenza għalihom.

IS-SA MARIA AZZOPARDI: Tal-2020 ingħataw lill-Uffiċċju fil-21 ta’ Settembru 2024, u kienu lesti fl-2023, u tal-2021 u l-2022 ingħatawlna fis-6 ta’ Ottubru 2024, u kienu għadhom kif ġew iffirmati min-naħa tal-MFC. 

ONOR. GRAHAM BENCINI: Għandkom idea għalfejn għaddew tliet xhur u l-MFC kienu għadhom ma ppreżentawx dawn il-financial statements lill-Parlament, kif inhuma mitluba jagħmlu bil-liġi? 

IS-SA MARIA AZZOPARDI:  Ma nafux. 

ONOR. GRAHAM BENCINI: Hawnhekk hawn miktub li l-audited financial statements sal-2022 huma lesti, u qegħdin nisimgħu mingħand l-NAO li ġew ippreżentati lill-Parlament l-audited accounts tal-2018 u tal-2019 biss, u tal-2020, 2021 u 2022 ma ppreżentawhomx kif inhuma mitluba jagħmlu bil-liġi.

IĊ-CHAIRPERSON: Jiġifieri trid li nitolbuhomlom aħna bħala Kumitat?

ONOR. GRAHAM BENCINI: Iva.

IĊ-CHAIRPERSON: Tajjeb.  Qed ninduna wkoll li l-audited financial statements li ntalbu, minħabba n-natura tal-audit li għamel l-NAO, kienu limitati għas-snin 2018 sal-2022, però l-aġenda li għandu l-PAC hija bejn l-2020 u l-2024. Allura jien qed ngħid, li biex ikollna s-sett sħiħ, jiġifieri dak l-audit li għamel l-NAO flimkien ma’ dak li qed jinvestiga l-PAC, nestendu t-talba tagħna għall-audited financial statements tal-2023.

ONOR. GLENN BEDINGFIELD: Ma fhmitx għalfejn għandna bżonn nestendu t-talba.

IĊ-CHAIRPERSON: Biex inkunu in linea mal-aġenda.

ONOR. GLENN BEDINGFIELD: Lil min se ssir it-talba?

IĊ-CHAIRPERSON: Lill-MFC.

ONOR. GLENN BEDINGFIELD: M’għandniex problema, però m’għandniex l-opinjoni tal-NAO fuqhom.

ONOR. GRAHAM BENCINI: L-opinjoni jagħtiha l-awditur tal-MFC mhux l-NAO.

ONOR. GLENN BEDINGFIELD: Iva, imma ma kenux skrutinati mill-NAO.

IĊ-CHAIRPERSON: Mela qed naqblu li għandna nitolbu wkoll għall-audited financial statements tal-MFC għall-2023.

L-Onor. Bencini.

ONOR. GRAHAM BENCINI: Jekk inħarsu lejn paġna 5 ta’ “Doc. M” li hemm fil-korrispondenza mibgħuta mill-NAO insibu hekk:

“Discrepancies were observed in the provision of documentation from the Malta Film Commission. The same documentation that the MFC had provided at a point in time, tied to income (revenue sheet) and expenses (invoices), was sent again. The second time round it included additional income and expenses of which no mention was made. We have revisted the documentation and submitted additional...”,

nimmaġina li hawn xi kelma nieqsa hawnhekk,

“...that were missed.”.

Jiġifieri jekk qed nifhem sewwa, l-ewwel tawkom figuri, imbagħad tawkom sheet oħra b’figuri differenti.  Ir-risposta li hemm li tibda bil-kliem “does this mean that all documentation”, hija r-risposta tal-MFC?

IS-SA MARIA AZZOPARDI: No, that’s ours.

ONOR. GRAHAM BENCINI:  Tawkom spjega għalfejn l-ewwel tawkom sett ta’ figuri mbagħad wara tawkom sett ta’ figuri ieħor?

IS-SUR WILLIAM PEPLOW: Li ġara kien li kien hemm xi somom li ma qablux, tlabna kjarifika, irranġawha u bagħtuhielna.  Jiġifieri min-naħa tagħna dik l-inquiry li għamilna ġiet riżolta.

ONOR. GRAHAM BENCINI: Nirriferi wkoll għall-email datata 22 ta’ Awwissu 2024 fejn f’Dok. O, fejn għamiltu talba għall-managing accounts tal-2022 u l-2023. Ingħatajtu kopja tagħhom?

IS-SA MARIA AZZOPARDI: Iva.

ONOR. GRAHAM BENCINI: Jista’ jkollna kopja tagħhom?

ONOR. ALEX MUSCAT: Bħala prassi, dik l-informazzjoni tintalab direttament lill-MFC.

ONOR. GRAHAM BENCINI: Tajjeb. 

ONOR. ALEX MUSCAT: Il-ġimgħa l-oħra staqsejt jekk tlabtux għall-istatements tal-bank, għax waqt il-preżentazzjoni tagħkom bdejtu tgħidu li tlabtu għall-istatements tal-bank... 

ONOR. GLENN BEDINGFIELD:  U ma kellkomx.

ONOR. ALEX MUSCAT:  Kellhom jivverifikaw.

IS-SUR WILLIAM PEPLOW: Fl-email li għaddejna llum lill-PAC, f’paġna 2 tal-covering letter hemm nota ta’ meta tlabna u kif tlabna l-bank statements.

IĊ-CHAIRPERSON:  L-Onor. Buttigieg.

ONOR. CLAUDETTE BUTTIGIEG:  Jiġifieri intom għamiltu l-ewwel talba tagħkom fil-25 ta’ Lulju 2022 u bqajtu sejrin titolbu dawn id-dokumenti sa Awwissu 2024. 

IS-SUR WILLIAM PEPLOW: Wieħed jista’ jgħid hekk, però dawn id-dati li hawn hawnhekk u li hemm fil-covering letter huwa x’jirrigwarda d-diskussjoni u t-talbiet li kien hawn fil-PAC il-ġimgħa l-oħra. Jiġifieri ma neskludix li kien hemm korrispondenza qabel għal xi dokumentazzjoni oħra li m’għandhiex x’taqsam ma’ dawn id-dokumenti. 

ONOR. CLAUDETTE BUTTIGIEG: Però f’dawk li tajtuna qed ngħidu li mill-2022 sal-2024 bqajtu titolbu l-istess dokumenti, li ovvjament ma ngħatajtux għax kieku ma kontux terġgħu tagħmlu talba oħra. Grazzi.

IĊ-CHAIRPERSON: Jien għandi domandi fir-rigward tal-preżentazzjoni safejn wasalna s’issa. 

ONOR. GLENN BEDINGFIELD: Jien ukoll għandi numru ta’ domandi.

IĊ-CHAIRPERSON: Dwar l-aħħar darba?

ONOR. GLENN BEDINGFIELD: Mhux eżattament.

IĊ-CHAIRPERSON: Mela ġaladarba hawn iktar domandi, ħalli nkomplu bil-preżentazzjoni, imbagħad id-domandi ġenerali jsiru fl-aħħar.

ONOR. GLENN BEDINGFIELD: Jien għandi domandi relatati mal-ġimgħa l-oħra. 
IĊ-CHAIRPERSON: Kull domanda relatata ma’ tal-ġimgħa l-oħra u ma’ tal-lum isiru fl-aħħar, ħalli nagħtu ċans li l-preżentazzjoni tlesti.

ONOR. ALEX MUSCAT:  Mistoqsijiet għal kjarifika fuq dawn id-dokumenti nistgħu nagħmlu?

IĊ-CHAIRPERSON: Iva.

ONOR. ALEX MUSCAT: Għalkemm għedtu li tlabtu għal bank statements, minn dik l-email li urejtulna l-ġimgħa l-oħra jidher li intom effettivament qatt ma tlabtu għal bank statements għas-snin kollha imma tlabtu biss rendikont tal-isponsorships li daħlu għal dik l-attività partikolari. 

IS-SUR WILLIAM PEPLOW: Dak kien rikjest, però tlabna extracts mill-bank statements. 

ONOR. ALEX MUSCAT: Qed nikkjarifikaha għax il-ġimgħa l-oħra ngħatat l-impressjoni...

IS-SUR WILLIAM PEPLOW: Tlabna wkoll opening u closing balances. 

ONOR. GLENN BEDINGFIELD: Imma mid-dokumentazzjoni kellkom opening u closing statements.

IS-SUR WILLIAM PEPLOW: Imma bħala proċedura ta’ audit wieħed ikun irid jagħmel il-verifiki tiegħu.

IĊ-CHAIRPERSON: Għandkom lista ta’ dokumenti li ntalbu u li ma ngħatajtux?

ONOR. GLENN BEDINGFIELD: Ma jidhirlix li kien hemm dokumenti li ma ngħatawx. Li kien hemm li waslu tard, imma ngħataw. 

IĊ-CHAIRPERSON: B’mod ġenerali qed ngħid mhux għall-istatements. 

ONOR. GLENN BEDINGFIELD: Inġenerali ma jidhirlix li kien hemm xi dokumenti li ntalbu u ma ngħatawx. 

IĊ-CHAIRPERSON: Ħa jirrispondi s-Sur Peplow.

IS-SUR WILLIAM PEPLOW: Dawk li ma ġewx u li kienu importanti jew kritiċi għall-eżerċizzju elenkajnihom waqt dan il-Kumitat.
IĊ-CHAIRPERSON: Verbalment.

IS-SUR WILLIAM PEPLOW: Spjegajniha l-ġimgħa l-oħra hawnhekk, imma offhand m’iniex niftakar jekk kienx hemm xi dokumentazzjoni kritika li baqgħet ma ġietx sakemm għalaqna l-audit.

ONOR. GLENN BEDINGFIELD: Jimporta tfakkarni liema kienu dawn?

IĊ-CHAIRPERSON: Nista’ l-ewwel nispjega t-talba tiegħi? L-aħħar darba hawnhekk kellna spjegazzjoni fejn qalulna li ċerti konklużjonijiet ma setgħux jaslu għalihom minħabba nuqqas ta’ dokumentazzjoni li kellha tgħaddi lill-NAO. Jien qed nistaqsi jekk saritx talba għal xi dokumenti li l-NAO ma rċeviex. 

IS-SUR WILLIAM PEPLOW: F’paġna 13 tar-rapport hemm imniżżla xi limitations li ltqajna magħhom aħna u nagħmlu l-audit. Pereżempju, l-audit financial statements, kif indika l-Onor. Bedingfield, kienu waslu tard. Kien hemm ukoll audit trails mhux kompluti, bħal pjanijiet formali ta’ marketing. Naturalment jekk ma kienx hemm mhumiex se jaslu.

ONOR. GLENN BEDINGFIELD: Imma ma kienx hemm l-advertising proposals, li tawkom kopja tagħhom? Jiġifieri kellkom dokumenti dwar kif se jsir l-advertising.  Dak mhux marketing?

IS-SA MARIA AZZOPARDI: Hawnhekk qed nirriferu għal advertising bħala pjanijiet. Pereżempju, jista’ jkollok events li jattendi għalihom il-kummissarju. Hemm pjan fejn sejjer? Jekk hemm events kbar li taf kull sena fejn sejjer, qegħdin elenkati?  Jiġifieri we were after details.

ONOR. GLENN BEDINGFIELD: Skużani, imma ma fhimt xejn milli qed tgħid.

IĊ-CHAIRPERSON: Jiġifieri kull meta sar safar, jew persuni ġew imħallsa minn fondi pubbliċi biex isiefru biex jattendu events barra, kien hemm pjan biex jattendu għal dak l-event? Għal liema skop qed isiefru barra?  Jien hekk fhimt.

ONOR. GLENN BEDINGFIELD: Jimporta tirrispondini s-Sinjura?
IĊ-CHAIRPERSON: Fil-fatt qed tagħti b’rasha, flimkien mal-bqija tal-uffiċjali tal-NAO.

ONOR. GLENN BEDINGFIELD: Mela hawnhekk niġu biex nagħtu bir-ras!?

IĊ-CHAIRPERSON: Jiġifieri tfisser iva.

ONOR. GLENN BEDINGFIELD: Hawnhekk ma niġux biex nagħtu bir-ras!

IĊ-CHAIRPERSON: Ejjew nirrispettaw lil min għandna quddiemna. 

ONOR. GLENN BEDINGFIELD: Jien nistenna risposta mhux xi ħadd jagħti b’rasu. U s-Sinjura m’għandhiex bżonn avukati difensuri.

IĊ-CHAIRPERSON: Għax issa għadek kif ilħaqt.  Prosit!

ONOR. GLENN BEDINGFIELD: Is-Sinjura kapaċi biżżejjed, u aħna għandna fiduċja fiha u fl-NAO kollu.

IĊ-CHAIRPERSON: Ejjew inkomplu.

IS-SA MARIA AZZOPARDI: Aħna fittixna jekk il-Kummissarju għall-Films għandux strateġija jew le, u rajna li bħala strateġija kienet għadha in draft format imma kien hemm il-vision u saru speeches dwarha. Allura ħadna dawk, kif għedna fl-emails. Imbagħad rajna dik il-viżjoni kif ġiet translated u rajna jekk kienx hemm marketing plan. U sub ta’ marketing plan huwa advertising, imma pjanijiet konkreti, miktubin forward biex inti tkun tista’ tagħmel request lill-Ministeru għall-Finanzi... Jiġifieri li konna qegħdin infittxu aħna kien jekk it-talba kenitx qed issir kull sena u kif kienu qed jaslu għall-figura.

ONOR. GLENN BEDINGFIELD: Jiġifieri kontu qed tħarsu ‘il hinn mill-advertising, għax kontu qegħdin taraw l-advertising bħala parti minn stampa ikbar.

IS-SA MARIA AZZOPARDI: Eżatt.

IĊ-CHAIRPERSON: Jien se nerġa’ mmur għad-domanda inizjali li għamilt, u ċjoè jekk hemmx lista ta’ dokumenti li ntalbu u baqgħu ma waslux għand l-Awditur Ġenerali.

IS-SUR WILLIAM PEPLOW: Irridu nduru d-dokumenti u niċċekkjaw.
IĊ-CHAIRPERSON: Qed ngħid dan kollu għal eżerċizzju sempliċi li naħseb nistgħu nevitaw. L-Awditur Ġenerali jista’ jitlob din l-informazzjoni, però m’hemm l-ebda obbligu li din l-informazzjoni tasal għandu.

IS-SUR CHARLES DEGUARA: Kif m’hemmx obbligu?

IĊ-CHAIRPERSON: Ħalli nispjega ruħi aħjar. Qed ngħid li jekk l-informazzjoni ma tasalx għand l-Awditur Ġenerali ma jkun hemm l-ebda riperkussjoni għajr rapport ta’ kundanna, mentri jekk l-informazzjoni jitlobha dan il-Kumitat u ma tasalx, ikun jista’ jeskalaha. Jiġifieri jien qed nitlob li jkollna lista ta’ dawk id-dokumenti li talab l-Awditur Ġenerali u baqgħu ma waslux.  U qed nagħmel dan bit-tir li, jekk il-Kumitat jaqbel, jibgħat din l-istess lista lill-MFC sabiex jibagħtu din l-informazzjoni lill-PAC. Dak hu l-iskop kollu għalfejn qed nitlob dik il-lista. 

IS-SUR CHARLES DEGUARA: Mr Chairman, tajjeb li niċċaraw xi ħaġa.  Waħda mill-occupational hazards ta’ awditur hija meta l-auditee ma jibgħatlux id-dokumentazzjoni li jkun talab. U din hija endemika f’kull audit. Issa jista’ jkun ma jibgħatx dokumenti għax ma jeżistux, u jista’ jkun ma jibgħatx dokumenti bi traskuraġni jew għal xi raġuni ħaġa oħra. Jiġifieri rridu nagħmlu distinzjoni bejn dawk li ma jibagħtux l-informazzjoni għax ma teżistix... 

ONOR. CLAUDETTE BUTTIGIEG: Pereżempju, il-marketing plan ma bagħtuhielkomx għax ma teżistix.

IS-SUR CHARLES DEGUARA: Hekk fhimna aħna.

IĊ-CHAIRPERSON: Mela biex nagħmluha iktar sempliċi se nitlob żewġ listi; f’waħda ssemmu d-dokumentazzjoni li dwarha rċevejtu risposta li ma teżistix.

IS-SUR CHARLES DEGUARA: Qatt ma qalulna li d-dokumentazzjoni ma teżistix. Naħseb li effettivament ma waslitx.

IĊ-CHAIRPERSON: Mela ħalli nagħmluha eħfef, u nitlob li l-Kumitat isegwi dan li qed ngħid.  L-NAO qed jiġi mitlub sabiex jgħaddilna lista ta’ dokumenti li ntalbet però qatt ma waslet, biex imbagħad dik il-lista tintbagħat lill-MFC sabiex jagħtu spjegazzjoni għalfejn ma ngħatatx id-dokumentazzjoni, u jekk għandhom fil-pussess tagħhom dawn id-dokumenti, jiġu ppreżentati lill-PAC.  Ħalli tiġi spjegata min-naħa tal-MFC jekk id-dokumenti jeżistux jew inkella ma ngħatawx bi traskuraġni. B’hekk inkunu koprejna kollox.

IS-SUR WILLIAM PEPLOW: Jiġifieri li rridu nagħmlu aħna huwa li nipprovdu l-lista.

IĊ-CHAIRPERSON: Hekk hu. Ladarba nirċievu din il-lista nibagħtuha lill-MFC mal-ewwel.

Sur Peplow, tista’ tkompli bil-preżentazzjoni.

IS-SUR WILLIAM PEPLOW:  Nirringrazzjak. Il-ġimgħa l-oħra tkellimna dwar il-Malta Film Week u tkellimna dwar l-eżerċizzju li għamilna biex naraw il-governanza kemm hija effettiva fl-MFC.  L-aħħar parti tax-xogħol li għamilna kienet tirrigwarda l-aspett operattiv tal-MFC. Meta ngħidu aspett operattiv qegħdin nifhmu x-xogħol tal-film servicing li tagħmel l-MFC, li jinkludi l-użu u r-rinovar tal-amenities li hemm fl-MFC, kif ukoll it-tħaddim u l-impatt li qed iħallu l-iskemi li qegħdin jitħaddmu biex jippromovu l-films sabiex jinħadmu f’Malta. Ħalli nibda mill-ewwel aspett, li huwa l-upgrading tal-istudios. 

Naħseb li hija xi ħaġa li kulħadd japprezza li l-water tanks huma l-main attraction ta’ dawn il-faċilitajiet. Dawn joffru faċilitajiet world class biex ikunu jistgħu jinħadmu l-films, iżda mhumiex kumplimentati b’equipment u faċilitajiet oħra. Fil-fatt over the past years beda jiżdied il-budget allocation u rajna wkoll li beda jsir xogħol fil-pump house, li ġiet attrezzata biex tgħin f’dawn it-tankijiet. Fl-2020 kien hemm permessi tal-Awtorità tal-Ippjanar biex il-faċilitajiet jiġu upgraded. Hemm range ta’ affarijiet li jistgħu jsiru, u mir-riċerka li għamilna jidher li jikkumplimentaw il-faċilitajiet li hemm. Waħda mill-faċilitajiet li hija nieqsa u li hija l-iktar ħaġa li tissemma meta jissemmew il-faċilitajiet, hija n-nuqqas ta’ sound stage. Mir-riċerka li għamilna u minn kif ġie spjegat lilna, din hija xi ħaġa essenzjali fl-industrija. Il-kompetituri tagħna f’din l-industrija għandhom diversi sound stages, u l-ispiża għalihom hija waħda sostanzjali. Nifhem li saru xi studji mill-MFC, għalkemm m’hemm xejn konkluż, biex jaraw il-feasibility ta’ dan il-proġett, li jidher li huwa maħsub li jkun jinvolvi public-private partnerships (PPPs).  Minn dak li rajna nafu li biex il-faċilitajiet jiġu attrezzati u jkomplu jiġu upgraded hemm bżonn ta’ dan is-sound stage. 

Bejn l-2019 u l-2022 ġew iddepożitati €7.2 miljun fil-kontijiet tal-MFC, mill-Gvern ċentrali, biex isiru proġetti kapitali. Minn dawn baqa’ €4.8 miljun li għadhom ma ntużawx u qegħdin jidhru fil-financial statements bħala deferred income. Mill-financial statements rajna wkoll li hemm current assets li jammontaw għal €1.2 miljun.

IĊ-CHAIRPERSON: Jiġifieri €4.8 miljun ma ntnefqux u €2.4 miljun intnefqu.

IS-SUR WILLIAM PEPLOW: Hekk hu.

IĊ-CHAIRPERSON: Però l-€1.2 miljun ma treġix. Le?

IS-SUR WILLIAM PEPLOW: Le, dak m’għandux x’jaqsam. 

ONOR. GRAHAM BENCINI: €7.2 miljun kemm ġew iddepożitati,  €2.4 miljun kemm intużaw, €4.8 miljun differred income, u  €1.2 miljun huma separati. 

IS-SA MARIA AZZOPARDI: Eżatt.

IĊ-CHAIRPERSON: Current assets, f’termini ta’ accounts, huma, fost l-oħrajn, cash in bank.  Allura jekk ingħataw b’kollox €7.2 miljun u €4.8 miljun ma ntnefqux, għaliex dawn mhumiex riflessi fil-€1.2 miljun? Jekk il-€4.8 miljun huma fil-pussess tagħhom u ma ntnefqux.

IS-SUR WILLIAM PEPLOW: Safejn naf jien ma ntnefqux il-€4.8 miljun.

IĊ-CHAIRPERSON: Imma kieku jiġu riflessi fil-€1.2 miljun. Le?

IS-SA MARIA AZZOPARDI: Skont l-audited financial statements, fl-aħħar tal-2022 kien baqa’ €1.2 miljun current assets, li l-maġġoranza tagħhom kienu cash at bank. Il-€4.8 miljun huma mmarkati bħala working capital, jiġifieri jkunu mmarkati bħala li qegħdin committed for...expenditure.

IĊ-CHAIRPERSON: Jiġifieri ntnefqu f’xi ħaġ’oħra.

ONOR. GRAHAM BENCINI: Mela allura l-€4.8 miljun intnefqu.

IĊ-CHAIRPERSON: Imma mhux fuq kapital.

ONOR. GRAHAM BENCINI: Intnefqu on recurrent expenditure.

IĊ-CHAIRPERSON: Mela bejn l-2020 u l-2022 kien hemm €7.2 miljun li daħlu u li suppost kellhom jintnefqu fuq capital expenditure għall-istudios. €4.8 miljun ma ntnefqux, però rriżulta li hemm €1.2 miljun fil-current assets. Li kieku l-€4.8 miljun ma ntnefqux, suppost kont issibhom fil-current assets, però l-€4.8 miljun, minflok intnefqu għall-Malta Film Studios (MFS)... Hemm bilanċ għax trid tagħmel il-minus, apparti li ma nafx kemm kien hemm qabel fil-current assets. Nafu kemm kien hemm current assets as at 2019 qabel ma ngħataw is-€7.2 miljun. 

IS-SUR WILLIAM PEPLOW: Irridu niċċekkjaw.

IĊ-CHAIRPERSON: Mela qegħdin nitolbu li tgħidulna kemm kien hemm current assets qabel ingħataw is-€7.2 miljun.  Jekk m’iniex qed nagħmel sens accounting wise għiduli.

IS-SUR WILLIAM PEPLOW: Le, tajjeb qed tgħid.

ONOR. GRAHAM BENCINI: Surprisingly, bħala avukat qed tagħmel sens! Tistgħu tgħidulna wkoll kemm minn dawk il-€1.2 miljun kienu cash at bank? 

IS-SA MARIA AZZOPARDI: Around €700,000. 

ONOR. GRAHAM BENCINI: U l-€400,000 l-oħra x’kienu? Debtors? 

IS-SA MARIA AZZOPARDI:  Receivables.

ONOR. GRAHAM BENCINI:  Any stock? Ma nimmaġinax.

IĊ-CHAIRPERSON: Receivables mill-privat?  Debtors? 

IS-SUR CHARLES DEGUARA: Fil-fatt f’paġna 30 aħna stess qegħdin ngħidu li:

“The aforementioned situation merits further analysis. However, time limitations constrained this Office from further analysis as the audited financial statements were received in October 2024.”.

Fuq hekk qegħdin nitkellmu. 

IĊ-CHAIRPERSON: Bażikament id-domanda tiegħi – li ma tistgħux tirrisponduni għaliha – hi li jekk nagħmel il-€4.8 miljun, li suppost fadal bilanċ, mentri fil-verità fadal €1.2 miljun…  Bażikament it-€3.6 miljun... 

ONOR. GRAHAM BENCINI: Le, fadal €800,000  skont  l-uffiċjal tal-NAO.

IĊ-CHAIRPERSON:  Għandek raġun.  Mela ħalli niġbidhom €1 miljun biex inkun...

ONOR. GRAHAM BENCINI: Le, bejn €700,000 u €800,000. 

IĊ-CHAIRPERSON: Jiġifieri hemm €4 miljun li ma ntnefqux fuq MFS, però ntnefqu fuq xi ħaġa oħra.

ONOR. GLENN BEDINGFIELD: Ma ntnefqux fuq MFS x’jiġifieri?

IS-SUR WILLIAM PEPLOW:  Ma ntnefqux fuq kapital fil-facilities. 

ONOR. GLENN BEDINGFIELD: Imma ntnefqu mill-MFC on other projects or whatsoever.

IS-SUR WILLIAM PEPLOW: Hija mistoqsija li aħna ma dħalniex fiha, imma f’paġna 30 tar-rapport ikkwalifikajna dawk l-ammonti  billi għedna li hemmhekk jista’ ikun hemm bżonn li jsir aktar xogħol ta’ financial auditing. 

IĊ-CHAIRPERSON: Jekk il-Kumitat jaqbel, se nirreġistra talba bil-kitba lill-MFC biex jagħtu spjega ta’ din id-diskrepanza li qegħdin nispjegaw; jagħtu rendikont ta’ kif intnefqu u fiex intnefqu.

ONOR. GRAHAM BENCINI: U l-backing documentation. 

IĊ-CHAIRPERSON: U l-provi biex jissostanzjaw dawn il-pagamenti. Qed nitkellmu fuq €4 miljun u se nispjega kif qed nasal għaliha. Mis-sena 2019 sas-sena 2022 l-MFC irċeviet mill-Baġit €7.2 miljun li kienu allokati għal infiq fil-MFS fuq kapital. Minn dawn is-€7.2 miljun irriżulta lill-NAO li €4.8 miljun baqgħu ma ntnefqux fuq kapital fl-MFS. Wara rriżulta li fadal €800,000 cash in bank tal-MFC. B’dan kollu jirriżulta li, bejn is-sena 2019 u s-sena 2022, €4 miljun kienu ddedikati li jintnefqu fil-MFS bħala capital expenditure, però ntnefqu f’xi ħaġa oħra. Allura aħna qegħdin nitolbu lill-MFC tagħtina rendikont fiex intnefqu dawn il-€4 miljun... 

ONOR. ALEX MUSCAT: Minn fejn toħroġ li ntnefqu fuq xi ħaġa oħra? 

IĊ-CHAIRPERSON: Għax qalulna. (Interruzzjonijiet) Kieku qegħdin cash in hand jew in bank.

ONOR. AMANDA SPITERI GRECH: Il-Budget Estimates jistgħu jikkjarifikaw...

ONOR. ALEX MUSCAT: Hawnhekk qed jidher li huma allocated u kienu għadhom outstanding, jiġifieri huma allokati għalihom biex jintużaw, mhux neċessarjament għaddew mill-Fond Konsolidat għandhom. 

IĊ-CHAIRPERSON: Punt validu. Ħalli jispegawh l-NAO. 

ONOR. AMANDA SPITERI GRECH: U mill-Budget Estimates nistgħu nidentifikaw…? Naħseb li jistgħu jikkonfermaw dan l-NAO. (Interruzzjonijiet)

IĊ-CHAIRPERSON: Ħalli jispjegaw l-NAO.

IS-SA MARIA ESMERALDA GALEA CAMILLERI (Senior Auditor): Bħala numri ġibnihom mill-Financial Estimates tal-Budgets ta’ kull sena. Bħala flus ittieħdu mill-Finanzi, jiġifieri dak it-transfer mill-Consolidated Fund lejn l-accounts tal-MFC u l-MFS, sar u l-cash għaddew.

IĊ-CHAIRPERSON: Inkun korrett jekk ngħid li l-€4 miljun intnefqu però ma ntnefqux fuq kapital?

IS-SA MARIA ESMERALDA GALEA CAMILLERI: Jidher li ntnefqu fuq recurrent expenditure. Issa fuq xiex eżatt....

IĊ-CHAIRPERSON: Tajjeb, mela fil-kas nitolbu lill-MFC sabiex jagħtu spjega ta’ fiex intnefqu u tingħata prova  ta’ kif intnefqu.

IS-SUR WILLIAM PEPLOW: Jekk nista’ inżid ma’ dan, biex  wasalna biex ippreżentajna dawn l-ammonti wżajna informazzjoni mill-Estimi tal-Gvern, kif ukoll, jekk m’iniex sejjer żball, il-Financial Statements li waslu għandna fis-sena 2024. Jiġifieri min-naħa tagħna din hija kif tidher li hi s-sitwazzjoni. Nifhmu li jrid ikun hemm iktar xogħol fuqha din. 

IĊ-CHAIRPERSON:  Grazzi.  Tista’, jekk jogħġbok, tkompli bil-preżentazzjoni.

IS-SUR WILLIAM PEPLOW: Dwar il-promozzjoni u l-marketing li għamlet l-MFC, huwa veru li ma kellniex marketing plan f’idejna imma x-xogħol li għamlet...  Aħna wżajna kriterja li mir-riċerka li għamilna elenkajna, jiġifieri dak ix-xogħol jaqbel ma’ dawk il-kriterji li aħna għamilna research dwarhom u sibna li dak hu li jrid isir. Pereżempju, ix-showcasing successful productions hija xi ħaġa li rajniha u ssir; jissemmew films famużi li nħadmu Malta u għamlu hit. Hemm il-competitive, financial and logistical benefits, l-iskemi li issa se nitkellmu ftit aktar fuqhom ukoll. Hemm imbagħad l-online presence; il-website u l-portal tal-MFC ġiet upgraded u hija waħda user friendly u turi l-faċilitajiet u s-suċċessi. Jiġifieri dawn huma kollha kriterji li aħna sibna li għandhom ikunu in place. Ix-xogħol tal-marketing qiegħed isir, però aħna niġbdu l-attenzjoni għall-fatt li d-dokumentazzjoni u l-audit trails mhijiex waħda robusta. Ħalli issa ngħaddi għall-figuri ta’ x’qiegħed irendi x-xogħol li qed tagħmel l-MFC, jew x’qiegħed irendi l-investiment fil-film production. 

L-ewwel kolonna fuq it-tabella li qegħdin naraw hija n-nefqa rikorrenti li tagħmel il-Kummissjoni fejn wieħed jista’ jinnota li, bejn is-sena 2019 u s-sena 2022, minn €2.4 miljun titla’ għal madwar €4.2 miljun. Il-grants li ħarġet il-Kummissjoni għall-films... (Interruzzjonijiet) Biex aħna nkunu fair u nikkomparaw eżattament għal xiex qegħdin jirriferu, dawk huma l-grants li ngħataw għall-films li nħadmu f’dik is-sena, jiġifieri l-figuri fil-kolonna  li qed nirriferi għaliha mhux bilfors se jaqblu ma’ x’ingħata fis-sena 2022, għax dawk jistgħu jkunu ġejjin minn snin oħrajn. Dak biex sempliċement ikollna level playing field. 

IĊ-CHAIRPERSON: Jiġifieri grants equals cash rebates exclusively? 

IS-SA MARIA AZZOPARDI: No. Kull tip ta’ skema li kellha l-MFC. 

IĊ-CHAIRPERSON: Għax tajjeb li niċċaraw li l-cash rebates hija skema waħda. 

ONOR. GRAHAM BENCINI: Sur Peplow, il-figuri li għandek hawn huma meħudin mill-audits? 

IS-SUR WILLIAM PEPLOW: Iva, dawn ġbarnihom mill-informazzjoni u mid-dokumentazzjoni li kellna. L-unika tweaking li hemm fihom, li għamilniha min-naħa tagħna, hija li biex ikollna level playing field użajna l-ammonti li jappartjenu għall-films li kienu qed jinħadmu matul dik is-sena. Jiġifieri mhux bilfors li se taqbel mal-ammonti li jkunu nħarġu f’sena partikolari, imma li jkun inħareġ akkont tal-films li kienu qegħdin jinħadmu f’dik is-sena, biex wieħed ikun jista’ jagħmel like with like, għax inti jista’ ikollok sena fejn ikollok zero films, imma xorta tkun ħriġthom. 

ONOR. GRAHAM BENCINI: F’dak il-każ jekk, pereżempju, f’sena jkun hemm zero films, jiġi zero expenditure għax għamiltuhom fis-snin ta’ qabel jew ta’ wara.

IS-SUR WILLIAM PEPLOW: Eżattament. Kif kont qed ngħidlek il-figuri ġbarnihom mid-dokumentazzjoni li kellna fl-audit, jiġifieri huma kollha sourced. 

It-total expenditure qiegħed fit-tielet kolonna, filwaqt li fir-raba’ kolonna hemm x’kien iddikjarat li se jintnefaq Malta, il-Malta spend, imma dak li veru ntnefaq Malta mhux bilfors li se jiċċirkola fl-ekonomija Maltija. Imbagħad fl-aħħar kolonna hemm il-figuri li joħorġu, kemm mill-analisi li għamlet l-MFC, kif ukoll minn dak li vverifikajna aħna.  Fil-fatt dawk huma l-flus li attwalment iċċirkolaw, jew li huwa stmat li iċċirkolaw, fl-ekonomija Maltija.  Hemmhekk wieħed diġà jista’ jara li hemm differenza bejn dak li kien eliġibbli għar-rebates, u kemm fir-realtà hu maħsub jew huwa stmat li ġie ċċirkolat.  L-ammonti li hemm ippreżentati fl-aħħar kolonna huma dawk li qegħdin jiċċirkolaw, jew iċċirkolaw, fl-ekonomija Maltija. Jiġifieri wieħed jista’ jgħid li dawk huma l-earnings li saru fl-ekonomija Maltija. 

ONOR. GLENN BEDINGFIELD: Jimporta tispeċifika “earnings fl-ekonomija Maltija”, jekk jogħġbok? 

IS-SUR WILLIAM PEPLOW: L-earnings jistgħu jkunu ġejjin min-nies li jkunu f’pajjiżna jonfqu l-flus hawnhekk, u allura għandek il-multiplier effects. Fil-fatt hemm metodi stabbiliti min-National Statistics Office (NSO) kif wieħed jikkalkula dawn il-figuri.

ONOR. GLENN BEDINGFIELD: Jiġifieri jinkludi hotel nights...

IS-SUR WILLIAM PEPLOW: Jinkludi hotel nights, infiq li jsir f’pajjiżna, restaurants, hotels, it-taxxi li jħallsu, il-VAT fuq xi xogħol, eċċ. 

ONOR. GLENN BEDINGFIELD: Jiġifieri dawk jinkludu...?

IS-SUR CHARLES DEGUARA: Dawk huma official statistics.

IS-SUR WILLIAM PEPLOW: Dawk huma mibnija fuq riċerka li tagħmel l-NSO, li jagħmel il-Ministeru responsabbli mit-Turiżmu, kif ukoll li jagħmel il-Bank Ċentrali biex jagħmlu stimi ta’, pereżempju, kemm qed trendi l-industrija tat-turiżmu f’Malta. Dawk huma standard. Il-metodoloġija li wżat l-MFC fiż-żewġ studji tagħha li ppreżentat, aħna qbilna magħhom għajr għal xi ftit affarijiet żgħar li se nispjegahom aktar ‘il quddiem. Hemm ukoll it-taxxi u l-impjiegi. L-impjiegi mhux bilfors ikunu ġodda, imma jkunu sustained, fis-sens illi kieku ma kienx hemm dak, setgħu jintilfu. Aktar ‘il quddiem hemm tabella u nkun nista’ nispjegaha aħjar.

ONOR. GRAHAM BENCINI: Sur Peplow, għandek breakdown ta’ dan li qed tgħid? 

IS-SUR WILLIAM PEPLOW: Iva.

ONOR. GRAHAM BENCINI: Jekk se tasal għaliha aktar tard, nistgħu niddiskutuha dak il-ħin. Ma rridx intellfek.

IĊ-CHAIRPERSON: Qed nifhem li se naslu għaliha.  Hux hekk?

IS-SUR WILLIAM PEPLOW: Iva.

IĊ-CHAIRPERSON: L-Onor. Alex Muscat.

ONOR. ALEX MUSCAT: Din it-tabella li qegħdin naraw turi n-nefqa, kif qed tikkwantifikawha intom flimkien mal-istudji tal-MFC, għall-erba’ snin bejn l-2019 u l-2022, li ħallew il-produzzjonijiet tal-films? 

IS-SUR WILLIAM PEPLOW: Iva.  Li ġiet iċċirkolata fl-ekonomija Maltija. 

ONOR. ALEX MUSCAT: Jiġifieri mhux pagi biss, imma n-nefqa kollha.

IS-SUR WILLIAM PEPLOW: L-ispend. Imbagħad fl-aħħar kolonna hemm il-multiplier effects għax inti tapplika l-multiplier effect fuq...

IĊ-CHAIRPERSON: Xtaqt nistaqsi dwar żewġ distinzjonijiet. Mir-riċerka li għamilt, u nitolbok tikkorreġini jekk jien żbaljat, il-maġġor parti tal-cash rebates jingħataw lil soċjetajiet irreġistrati Malta, limited liability companies. Mela dik hija persuna Maltija, però sar eżerċizzju dwar jekk l-ultimate beneficial owner (UBO), il-persuna wara l-kumpanija, huwiex Malti jew joqgħodx Malta?

IS-SA MARIA AZZOPARDI:  Huwa requirement li jkollok kumpanija rreġistrata hawn Malta. 

IĊ-CHAIRPERSON: Preċiż. Jien li qed ngħid hu jekk għandek UBO wara din il-kumpanija, li huwa persuna barranija mhux Maltija jew ma tirrisjedix Malta...  Sar dak l-eżerċizzju jew le? Għax frankament, jekk għandek soċjetà li l-fondi tagħha qed jinġibdu minn persuna li ma jirrisjedix Malta imma sempliċement fetaħ... Dak li qed nistaqsi jien. Jista’ isir? Hemm lok għal dan il-każ?

IS-SUR WILLIAM PEPLOW: Safejn jien aware, il-fondi minn dawn l-iskemi jgħaddu u jkunu approvati mill-Istate Aid Monitoring Board. Milli rajna u mill-indaġini li għamilna jidher li hemmhekk kollox kien in order u ma sibniex għalfejn inkomplu nindagaw fuqha. 

IĊ-CHAIRPERSON: Jien m’iniex qed nistaqsi jekk sarx tajjeb jew ħażin.  Jekk għandek persuna tgħix, pereżempju, il-Kanada li fetħet kumpanija f’Malta, din il-kumpanija fl-aħħar mill-aħħar hija persuna legali Maltija, jidher kollox hawn Malta, b’kont bankarju Malta – mhux bilfors ikun hemm imma qed nagħti eżempju prattiku – u ħadet grant min-naħa tal-MFC.  Fl-aħħar mill-aħħar, il-persuna wara l-kumpanija tkun tirrisjedi barra mill-pajjiż li jista’ ikun qatt ma jkun rifes l-art Maltija. Tista’ tkun hekk f’dan il-każ, jew le?

IS-SA MARIA AZZOPARDI: Fir-raba’ kolonna aħna qed nieħdu l-Malta spend, jiġifieri waqt li l-production kienet Malta. Għal dik il-kolonna qed nużaw il-multiplier effect, u wieħed mill-affarijiet li jieħu l-multiplier effect huwa dan il-punt, ċjoè biex inti jkollok il-percentage ta’ kemm attwalment  ħallew fl-ekonomija. Jista’ ikollok wieħed u jista’ ikollok mija, imma aħna qed nużaw dawn l-istandards biex noħorġu... Għalhekk ħafna drabi tarah qisu inqas. Fil-fatt jekk tara t-total figure issib li hija inqas.

IĊ-CHAIRPERSON: Tikkunsidraw dawn il-fatturi kollha. 

IS-SA MARIA AZZOPARDI:  Eżatt.

IĊ-CHAIRPERSON:  Kif nafu, f’ħafna produzzjonijiet li jiġu jaħdmu Malta, il-workforce lokali tkun ta’ 50%, u naħseb li qed inkun konservattiv għax normalment ikunu inqas, almenu mill-informazzjoni li għandi. Jekk m’iniex sejjer żball, ħafna japplikaw għall-work permit biex jiġu jaħdmu Malta għal dak il-film partikolari, jitħallsu l-paga, però fl-aħħar mill-aħħar l-iskop ma jkunx li jibqgħu Malta, imma li jirritornaw lura pajjiżhom. Dak jittieħed f’dan il-multiplier effect ukoll?

IS-SUR WILLIAM PEPLOW: Iva, dak ittieħed, u l-MFC, fl-istudji li għamlet, pjuttost kienet konservattiva  kemm ikkalkolat u daħlet dawk l-ammonti fil-kalkoli tagħha. Fix-xogħol li għamilna aħna, l-ammonti ġew ikbar milli għamlet l-MFC, għax pjuttost kienet konservattiva fl-approach tagħha. 

IĊ-CHAIRPERSON: Meta tgħid li kienet konservattiva jiġifieri fin-numru ta’  persuni li jaħdmu?

IS-SUR WILLIAM PEPLOW: Le, l-ammonti li ħadet għall-impjegati, li jekk m’iniex sejjer żball hija assumption 1, kienu underestimated.

IĊ-CHAIRPERSON: Jien li staqsejt huwa jekk itteħidx il-fattur li jkollok third country nationals (TCNs) li japplikaw... (Interruzzjonijiet)  Imma din id-distinzjoni fuq TCNs … biex ikollok work permit hawn Malta. 

ONOR. ALEX MUSCAT: L-NAO...

IĊ-CHAIRPERSON: Le, mhux dwar l-NAO qed ngħid, imma dwar jekk fil-multiplier hijiex ikkunsidrata, għax l-NAO qed jgħid li din il-multiplier ħadha mill-NSO.

ONOR. ALEX MUSCAT: Jekk qed nifhem sew, li ġie kkonstatat huwa l-ammonti li ntnefqu Malta, li ġew iġġenerati fl-ekonomija Maltija. 

IĊ-CHAIRPERSON: L-NAO qed jgħid li ħa r-rata tal-multiplier mill-NSO. Jien qed nistaqsi jekk fir-rata tal-multiplier tiegħu, l-NAO ħax in konsiderazzjoni li 50% tal-persuni jaħdmu fil-produzzjoni huma TCNs. Għax jekk jien persuna barranija, ġibt il-work permit biex naħdem fil-production f’Malta, nitħallas u nitlaq lura pajjiżi biha…  Jien qed nistaqsi jekk dan itteħidx in konsiderazzjoni jew le.

ONOR. GLENN BEDINGFIELD: Milli qed nifhem jien, dik hija n-nefqa waqt li kienu hawn Malta. Ġaladarba mbagħad telqu minn Malta mhijiex ikkunsidrata fl-NSO.

IS-SUR WILLIAM PEPLOW: Waħda mill-assumptions li hemm u l-istudji li għamlu l-MFC, li tinsab f’paġna 38, paragrafi 4, 5 u 12, tgħid hekk:

“The income by foreign crews is not assumed to have any multiplier effect.”.

Għalhekk konna qegħdin ngħidu li dak kien konservattiv għax anke jekk mar kollu, xi ftit bilfors li nefqu. 

IĊ-CHAIRPERSON: Hekk hu.

ONOR. GRAHAM BENCINI: Jiġifieri dawn qed jassumu li xejn mill-paga ma ntnefaq Malta.

IS-SUR WILLIAM PEPLOW: Hekk hu. That is assumption 1.

IĊ-CHAIRPERSON: Qegħdin jassumu li ma ntnefaq xejn Malta. 

IS-SUR WILLIAM PEPLOW: Hekk hu.

IĊ-CHAIRPERSON: Fl-istudju tal-MFC jew fl-istudji tagħkom?

IS-SUR WILLIAM PEPLOW: F’tal-MFC, però mbagħad ġiet balanced...

IĊ-CHAIRPERSON: Billi intom assumejtu li dawn ħallew xi ħaġa.

IS-SUR WILLIAM PEPLOW: Le, fil-fatt ġiet balanced b’assumption oħra, li they sort of cancelled each other out. L-assumption l-oħra hija...

ONOR. GLENN  BEDINGFIELD: U crews mhux TCNs biss ikun hemm, imma jkun hemm anke… (Interruzzjonijiet)  Għax naħseb aħjar ngħidu foreigners milli ngħidu TCNs; ikollok   crews Ewropej u crews li mhumiex Ewropej.

IS-SUR WILLIAM PEPLOW: Għall-fini tar-rapport, la dawn ma ttieħdux in konsiderazzjoni, naħseb li huwa prudenti...  Bil-permess tagħkom nista’ nkompli.

IĊ-CHAIRPERSON:  Iva, mela le.

IS-SUR WILLIAM PEPLOW: Diġà għedt li mix-xogħol li għamilna, u anke tkellimna mal-Istate Aid Monitoring Board u rajna d-dokumentazzjoni, ma sibniex issues li jirrigwardaw state aid, u allura deher li ma kienx hemm issues x’nikkummentaw dwarhom. 

ONOR. CLAUDETTE BUTTIGIEG: Tista, jekk jogħġbok, tikkjarifika l-aħħar kummenti li hemm fuq l-islide dwar il-prolonged finalisation of audit reports, għax naħseb li huwa importanti. 

IS-SUR WILLIAM PEPLOW:  Iva, għandek raġun, Onor. Buttigieg. Hemmhekk qed ikun hemm xi delays biex jgħaddu l-fondi relatati mal-istate aid. Il-problema qiegħda tkun fis-sens li qed ikun hemm dewmien biex jingħalqu l-audited accounts konnessi ma’ film partikolari, u qabel jingħalaq kollox il-kummissjoni ma tkunx tista’ tgħaddihom lill-Finanzi biex jirrilaxxaw il-grants, jew l-ammonti dovuti. 

ONOR. CLAUDETTE BUTTIGIEG: Jiġifieri jekk damu ma jagħmlu l-audited accounts bil-mod ta’ kif rajna fil-presentation tagħkom hawnhekk... 

IS-SUR WILLIAM PEPLOW:  Mhux huma jagħmluhom.

ONOR. CLAUDETTE BUTTIGIEG: Kollox sew, fhimt ħażin.

IS-SUR WILLIAM PEPLOW: Biex nagħti eżempju ta’ dan id-dewmien, f’paġna 35 tar-rapport hemm li minn sample żgħir li ħadna rajna li kien hemm film fejn kien hemm 217 days delay. (Interruzzjonijiet) Mhux il-film, l-audits  biex jgħaddu l-pagamenti. 

IĊ-CHAIRPERSON: Jiġifieri biex jiġu rilaxxati l-pagamenti l-MFC titlob għall-audited statements, u kien hemm film partikolari fejn kien hemm dewmien ta’ seba’ xhur. U allura x’kien l-effett?

IS-SUR WILLIAM PEPLOW: Ma jkunx jista’ jgħaddi l-pagament. 

IĊ-CHAIRPERSON: Però mhux intilef il-pagament.

IS-SUR WILLIAM PEPLOW: Le.

ONOR. CLAUDETTE BUTTIGIEG: Dan il-punt huwa marbut mal-films barranin li jiġu Malta biss, jew inkella ma’ produzzjonijiet Maltin u events bħal, pereżempju, l-Malta Film Week, eċċ.? 

IS-SUR WILLIAM PEPLOW: Le. Jien użajt il-kelma “events” forsi bħala misnomer. Fil-fatt qed nitkellem fuq il-films li kien hawn f’Malta.

ONOR. CLAUDETTE BUTTIGIEG: U l-produzzjonijiet Maltin?

IS-SUR WILLIAM PEPLOW: Produzzjonijiet Maltin jistgħu wkoll jgħaddu minn din l-esperjenza jekk il-production company li huma jqabbdu biex tieħu ħsieb l-iskemi li għandhom, iddum ma tippreżenta l-audited accounts. Ma jistgħux jgħaddu pagamenti jekk...

IĊ-CHAIRPERSON: Tapplika l-istess kundizzjoni. 

IS-SUR WILLIAM PEPLOW: Bażikament hija l-istess, imma qed jużaw accounts differenti. 

IĊ-CHAIRPERSON: Jekk qed nifhem sew, mill-eżerċizzju li għamiltu, dawn li ndikajtu intom jiġu t-top three, jew huma random?

IS-SUR WILLIAM PEPLOW: Dak kien sample, imma huwa maħdum...

IĊ-CHAIRPERSON: Minn ditti barranin jew minn ditti...? 

IS-SUR WILLIAM PEPLOW: Mhux minn ditti barranin biss. Ħadna lista li kien hemm elenkata ta’ dawk li huma eliġibbli li jieħdu xi forma ta’ aids, we ranked them bl-ogħla materjali, imbagħad is-sample beda jelimina dawk li l-accounts tagħhom għadhom mhux lesti, għax ovvjament ma tistax taħdem fuqhom, u bdejna neżlin bil-mod il-mod.

IĊ-CHAIRPERSON: L-Onor. Alex Muscat.

ONOR. ALEX MUSCAT: Ivverifikajtu għalfejn hemm dan id-dewmien min-naħa tal-produzzjonijiet biex ilestu l-kontijiet awditjati tagħhom? Hija trend across the board li l-productions kollha...

IS-SUR WILLIAM PEPLOW: Jidher li hija trend, u naħseb li jkun tajjeb jekk ikun hawn il-kummissarju, għax naħseb jista’ jispjega iktar, imma safejn naf jien anke għamel xi laqgħat ma’ potential firms ta’ awdituri biex ikun jista’ jispjegalhom eżattament x’inhu rikjest minnhom ukoll. Imma naħseb li jkun aktar ideali jekk iwieġeb għal dan hu. 

IĊ-CHAIRPERSON: L-Onor. Amanda Spiteri Grech.

ONOR. AMANDA SPITERI GRECH: L-impatt ekonomiku li tkellmu dwaru l-MFC fuq l-ekonomija Maltija kien iktar konservattiv minn dak li sab l-NAO? Jiġifieri seta’ kien iktar?

IS-SUR WILLIAM PEPLOW: Kien hemm elementi fejn ħadu approach konservattiva, fis-sens li fl-element ta’ employment u fl-element ta’ x’ħallew nies barranin impjegati fuq il-film set, ma tqisx li kien hemm multiplier effect fuqhom. 

ONOR. AMANDA SPITERI GRECH: Jiġifieri hemm probabbiltà li dawn ħallew iktar flus.

IS-SUR WILLIAM PEPLOW: Iva, probabbilment ħallew iktar minn hekk f’dak l-element, imma hemm ukoll assumption oħra li nzertat li tibbilanċja, fis-sens li they cancel each other out.

IĊ-CHAIRPERSON: Kont qed tispjega qabel. 

IS-SUR WILLIAM PEPLOW: Hekk hu. 

IĊ-CHAIRPERSON: Naħseb li se jkollna nerġgħu nagħmlu laqgħa oħra biex inlestu l-presentation għax dalwaqt ikollna nieqfu minħabba li rridu mmorru fil-Plenarja. Forsi tista’ tagħlaq din l-islide li qiegħed titkellem dwarha qabel nagħlqu?

IS-SUR WILLIAM PEPLOW: Biex inkompli nirrispondi lill-Onor. Muscat irrid ngħid li l-ammonti li qegħdin jiċċirkolaw fl-ekonomija Maltija nistgħu nqegħduhom taħt tliet kategoriji: l-economic value, l-impjiegi, u tax revenue generation. Bażikament dawk huma t-tliet major elements li ttieħdu in konsiderazzjoni. 

IĊ-CHAIRPERSON: Nirringrazzjak.  Inkomplu bil-preżentazzjoni fil-laqgħa li jmiss li hija skedata għal bħal-lum ġimgħa fis-2.00 p.m. Ovvjament se jkollha tinbidel it-taħrika li għamilna lis-Segretarju Permanenti fil-Ministeru għall-Affarijiet u t-Turiżmu u lis-Segretarju Permanenti fil-Ministeru għal Għawdex u l-Ippjanar, fis-sens li issa se jitħarrku għal-laqgħa ta’ wara. 

Nirringrazzja lil kulmin kien preżenti għal din il-laqgħa tal-lum. Il-Kumitat huwa aġġornat għal nhar it-Tlieta 11 ta’ Frar 2025 fis-2.00 p.m.

Fl-3.53 p.m. il-Kumitat aġġorna.
